ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը)
Համաձայն Հայաստանի Հանրապետության կառավարության 2004 թվականի մարտի 4-ի 318-Ն որոշմամբ սահմանված կարգի 35-րդ կետի, Հայաստանի Հանրապետության 2019 թվականի պետական բյուջեի «Առողջապահություն» բաժնի ծրագրերի բժշկական ծառայությունների շրջանակներում իրականացվել են վերահաշվարկներ, կանխատեսումներ՝ հաշվի առնելով ընթացիկ տարվա ընթացքում բժշկական կազմակերպությունների կողմից փաստացի կատարած և էլեկտրոնային առողջապահության համակարգ մուտքագրած ծառայությունները: Կանխատեսումների համար հիմք է ընդունվել պետական պատվեր իրականացնող բժշկական կազմակերպությունների կողմից 2021 թվականի ընթացքում մինչև հոկտեմբերի 28-ը ընկած ժամանակահատվածում կատարված աշխատանքների վերաբերյալ էլեկտրոնային առողջապահության համակարգում մուտքագրած և առողջապահության նախարարության կողմից ընդունված հաշվետվությունների վերլուծությունը: Կատարված կանխատեսումները հիմք են հանդիսացել կազմակերպությունների պայմանագրային գումարների վերահաշվարկների համար, որոնց հանրագումարի արդյունքում որոշվել են ծրագրերի կանխատեսվող գերակատարումների և թերակատարումների համար առաջարկվող փոփոխությունները` բյուջետային միջոցները արդյունավետ օգտագործելու նպատակով: 
Ընթացիկ իրավիճակը և խնդիրները
Բժշկական կազմակերպությունների 2021 թվականի պայմանագրային գումարներում փոփոխություններ կատարելու համար անհրաժեշտություն է առաջացել կատարել վերաբաշխումներ Հայաստանի Հանրապետության 2021 թվականի պետական բյուջեի «Առողջապահություն» բաժնի ծրագրերում: Մասնավորապես`
Բյուջետային միջոցների նվազեցումերի մասով.
1. «Անպտուղ զույգերի համար վերարտադրողական օժանդակ տեխնոլոգիաների կիրառմամբ  բժշկական օգնության ծառայություններ» միջոցառման  ֆինանսական միջոցներն առաջարկվում է նվազեցնել 50,0 մլն դրամով` պայմանավորված միջոցառման շրջանակներում ընդհանուր դիմելիության մասնավորապես նաև կորոնավիրուսային հիվանդության (COVID-19) վարակով, անկման հետ, որի արդյունքում մինչև տարեվերջ բյուջեով նախատեսված դեպքերի համեմատ վերարտադրողական օժանդակ տեխնոլոգիաների կիրառմամբ բժշկական օգնության ծառայություններ ստացած զույգերի թիվը  կնվազի  20-ով:
1.  «Սրտի անհետաձգելի վիրահատություններ» միջոցառման ֆինանսական միջոցներն առաջարկվում է նվազեցնել 80,0 մլն դրամով` պայմանավորված կորոնավիրուսային հիվանդության (COVID-19) ախտորոշմամբ  սրտային ախտաբանությամբ հիվանդների բժշկական օգնության կազմակերպումը կորոնավիրուսային հիվանդության բուժման նպատակով վերապրոֆիլավորված նեղ մասնագիտական կլինիկաներում և բաժանմունքներում: Մինչև տարեվերջ կանխատեսվում է բյուջեով նախատեսված բժշկական օգնության ծառայություններից օգտվելու դեպքերի նվազում 109-ով:
1. «Հեմոդիալիզի և պերիտոնիալ դիալիզի անցկացման ծառայություններ» միջոցառման ֆինանսական միջոցներն առաջարկվում  է նվազեցնել շուրջ 90,0 մլն դրամով` պայմանավորված կորոնավիրուսային հիվանդության (COVID-19) ախտորոշմամբ  հիվանդների հեմոդիալիզի և պերիտոնիալ դիալիզի ծառայությունների կազմակերպումը կորոնավիրուսային հիվանդության բուժման նպատակով վերապրոֆիլավորված մասնագիտական բաժանմունքներում: Մինչև տարեվերջ կանխատեսվում է  բյուջեով նախատեսված սեանսների թվի  նվազում  4090-ով:
1. «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման ֆինանսական միջոցներն առաջարկվում է նվազեցնել 1,5 մլն դրամով` 4285 դեպք: Փոփոխությունը պայմանավորված է այն հանգամանքով՝ որ զորացրված զինծառայողների այդ թվում վիրավոր զիրնծառայողների և նրանց ընտանիքի անդամների բուժօգնությունն արդեն իրականացվում է «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառման շրջանակում, ինչպես նաև հաշվի առնելով զինծառայողների  դիմելիության նվազումը:  
Բյուջետային միջոցների ավելացումների մասով.
1.  «Երեխաների բժշկական օգնության ծառայություններ» միջոցառման ֆինանսական միջոցներն առաջարկվում է ավելացնել 360,0 մլն դրամով: Առաջարկվող ավելացումը պայմանավորած է պլանային դեպքերի աճով, որի արդյունքում մինչև տարեվերջ բյուջեով նախատեսված դեպքերի համեմատ կանխատեսվում է շուրջ 2057 դեպքի ավելացում:
1. [bookmark: _GoBack]«Ամբուլատոր-պոլիկլինիկական բժշկական օգնություն» միջոցառման ֆինանսական միջոցներն առաջարկվում է ավելացնել 258,6 մլն դրամով` պայմանավորված միջոցառման շրջանակներում մարդաշնչով ֆինանսավորման ենթամիջոցառումների շրջանակում հավաքագրված բնակչության աճով: Նախագծի հավելվածներ 4 և 5-ում համապատասխան արդյունքային ցուցանիշի փոփոխություն չի նախատեսվում, քանի որ ՀՀ կառավարության 30.09.21թ. թիվ 1607-Ն որոշմամբ արդեն իսկ կատարվել է փոփոխություն` ներկա պահին բնակչությունը կազմում է 3062767 բնակիչ:
1. «Ախտորոշման ճշտման նպատակով լաբորատոր-գործիքային ախտորոշիչ հետազոտություններ նեղ մասնագիտացված կենտրոններում» միջոցառման  ֆինանսական միջոցներն առաջարկվում է ավելացնել 50,0 մլն դրամով` պայմանավորված միջոցառման շրջանակներում դիմելիության ավելացմամբ և մատուցվող ծառայությունների քանակի աճով: Մինչև տարեվերջ բյուջեով նախատեսված դեպքերի համեմատ կանխատեսվում է շուրջ 6250 դեպքի ավելացում:
1. «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» ֆինանսական միջոցներն առաջարկվում է ավելացնել 900,0 մլն դրամով: Ավելացումը պայմանավորված է դեպքերի քանակի աճով: Ավելացված գումարով կփակվի շուրջ 3612 դեպք:
1. «Դատաբժշկական փորձաքննություններ» միջոցառման ֆինանսական միջոցներն առաջարկվում է ավելացնել 34,2 մլն դրամով` իրավապահ մարմինների որոշումներով նախատեսված փորձաքննությունները պատշաճ իրականացնելու նպատակով: 
1. «Արյան հավաքագրման ծառայությունները» միջոցառման ֆինանսական միջոցներն առաջարկվում է ավելացնել 20,0 մլն դրամ` արյան ծառայության բնականոն գործունեության ապահովելու նպատակով` անհրաժեշտ արյան պաշարների հավաքարման և պահպանման համար, կանխատեսվում է ծավալների աճ:
1. «ՈՒռուցքաբանական և արյունաբանական հիվանդությունների բժշկական օգնության ծառայություններ» միջոցառման ֆինանսական միջոցներն առաջարկվում է ավելացնել 77,2 մլն դրամով` պայմանավորված դեպքերի աճով՝ 52 վիրահատական դեպք, 447 ուռուցքաբանական և արյունաբանական հիվանդությունների բուժօգնության ոչ վիրահատական դեպքեր:
1. «Փոխպատվաստման ծառայություններ» միջոցառման ֆինանսական միջոցներն առաջարկվում է ավելացնել 20,0 մլն դրամով` պայմանավորված միջոցառման շրջանակում փաստացի փոխպատվաստման դեպքերի ավելացման հետ՝ թվով 4 դեպք:
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը պետական բյուջեով նախատեսած միջոցների առավել արդյունավետ օգտագործումն է ծրագրային վերաբաշխումների միջոցով, ինչպես նաև ֆինանսավորման պատշաճ իրականացման ապահովումը: 


Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է բնակչությանը ապահովել որակյալ բժշկական օգնության ծառայություններով: 
Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի ընդունման արդյունքում ՀՀ 2021 թվականի պետական բյուջեի նվազեցում և ավելացում չի նախատեսվում։ Ընդ որում, Նախագծով առաջարկվող նվազեցումների չափով ֆինանսական միջոցները հետագայում վերականգնելու անհրաժեշտություն չկա:
Նախագծի մշակման համար կիրառված իրավական ակտերն են` «Հայաստանի Հանրապետության 2021 թվականի պետական բյուջեի մասին» օրենքը և ՀՀ կառավարության 2020 թվականի դեկտեմբերի 30-ի N 2215-Ն որոշումը:
Կապը ռազմավարական փաստաթղթերի հետ  
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարի հատկացումը կապահովի շահառուներին մատուցվող առողջապահական ծառայությունների առավելի հասանելիությունը և մատչելիությունը: 


